Nafarroako Parlamentuko Mahaiak, 2012ko urriaren 29an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Román Felones Morrás jaunak aurkeztutako galdera, jakiteko Gobernuak uste ote duen Kulturako, Turismoko eta Erakunde Harremanetako Departamentuko egitura arrazoizkoa dela hain aurrekontu urria kudeatzeko.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2012ko urriaren 30ean

Lehendakaria: Alberto Catalán Higueras

GALDERAREN TESTUA

Socialistas de Navarra parlamentu-taldeari atxikitako foru parlamentari Román Felones Morrásek, Legebiltzarreko Erregelamenduaren 188. artikuluan eta hurrengoetan ezarritakoaren babesean, Kultura, Turismo eta Erakundeekiko Harremanetarako Departamentuaren egitura organikoari buruzko ondoko galdera egin du, Osoko Bilkuran ahoz erantzuteko:

Uztailaren 16an, parlamentari honek zenbait datu eskatu zituen idatziz, Kultura, Turismo eta Erakundeekiko Harremanetarako Departamentuaren egitura organikoari buruz. Informazioa osatugabea da, eta ikusirik departamentu horren 2013ko aurrekontuen aurreproiektuko datuak, zeinen bilakaera ondokoa izan baita:

– 2006
80,4 milioi euro.

– 2007
82,5 milioi euro.

– 2008
93,5 milioi euro.

– 2009
78,8 milioi euro.

– 2010
80,1 milioi euro.

– 2011
57,3 milioi euro.

– 2012
‑60,7 milioi euro. Aurten, Komunikazioa eta Erakundeekiko Harremanak ere hartzen ditu.

– 2013
43,1 milioi euro.

Kontuan izanik egitura organikoa % 18 jaitsi dela 2008tik hona, eta aurrekontua % 54, hauxe jakin nahi dut:

• Gobernuaren ustez, Departamentuaren egitura organikoa egokia al da halako aurrekontu murritza kudeatzeko?

• Gobernuaren ustez, arrazoizkoa al da 43,1 milioi euro kudeatzen dituen departamentu batek 5 zuzendaritza nagusi eta 12 zerbitzu-zuzendaritza eta gisako edukitzea?

• Gobernuko lehendakariak hauxe esan zuen, hitzez hitz, erkidegoaren egoerari buruzko eztabaidan: “logikoa da pertsona gutxiago behar izatea aurrekontu txikiagoa kudeatzeko “. Zer neurri hartuko dira esaldi horretan adierazitakoa betetzeko?

Iruñean, 2012ko urriaren 25ean

Foru parlamentaria: Román Felones Morrás

